
Hoe om hierdie boek te gebruik

Die Oxford Afrikaanse Taalgids is ’n taalgids wat jou help om 
Afrikaans beter te verstaan en om gemaklik daarin te kan 
kommunikeer. Nuttige verduidelikings oor Afrikaanse 
taalgebruik, voorbeelde van algemene foute, praktiese 
aktiwiteite en toepaslike woorde- en fraselyste word by die gids 
ingesluit.

Die boek is as volg gestruktureer:
• Afrikaanse taalkonsepte is in vyf tematiese hoofstukke 

ingedeel.
• Elke hoofstuk is onderverdeel in eenhede waar verwante 

konsepte saam gegroepeer word.
• Die Inhoud dui aan waar konsepte gevind kan word. 
• Die tematiese benadering beteken dat jy die taalstrukture en 

woordeskat op ’n geïntegreerde manier aanleer.
• ’n Verwysingshoofstuk, Hoofstuk 6, bestaan uit nuttige 

woordelyste en  relevante voorbeelde.
• Engelse vertalings van onbekende begrippe en woorde is 

ingesluit om vreemde taal-sprekers te help.

Hoe elke konsep gestruktureerd is:
• Voorbeelde van konsepte wat onderrig gaan word in die eenheid.

Hoofstuk 1 Eenheid 2  9

Klankgrepe en lettergrepe (Syllables)Eenheid 2

Wenk
Tel die klinkers om te 
sien hoeveel klankgrepe 
die woord het: 
1 klinker =  
1 klankgreep; 
2 klinkers =  
2 klankgrepe. 
Voorbeeld: mes:  
1 vowel = 1 syllable; 
skole: 2 vowels = 
2 syllables: sko-le.

Wenk
In Afrikaans word lang 
vokale in oop 
klankgrepe met net 
een letter geskryf: 
skool − skole (sko-le),  
muur − mure (mu-re), 
vergadering (ver-ga-
de-ring). Maar: tweede 
en daarenteen.

 1. Woorde kan verdeel word in sillabes en/of lettergrepe. Lettergrepe is die 
verdeling volgens hoe ’n woord geskryf word: mas-sa. Dit help met die spelling van 
die woord. Klankgrepe is die verdeling van klanke volgens hoe ’n woord gesê 
word: ma-sa. Dit help met die uitspreek van die woord. Klankgrepe en lettergrepe 
is dikwels dieselfde (soos by “baba”), maar verskil ook (soos by “rokke” in die 
voorbeeld hierbo).

 2. Wanneer jy die woord sê, hoor jy dikwels die klankgrepe: 
voorbeelde:  moenie – moe-nie 

getrek – ge-trek

 3. Klankgrepe wat op klinkers eindig, word oop klankgrepe genoem en klankgrepe 
wat op medeklinkers eindig, word geslote genoem.
voorbeelde:  rok (geslote) 

baba: ba (oop) – ba (oop) 
klaskamer: klas (geslote) – ka (oop) – mer (geslote)

voorbeeld:  Klankgrepe (ook sillabes genoem): rokke – ro-ke 
Lettergrepe (ook skrifgrepe genoem): rokke – rok-ke  

Algemene foute
■■ Moenie die lang vokale in ’n oop lettergreep verdubbel nie.

voorbeeld: kookende ✗ kokende ✓

Uitspraakverskynsels

voorbeeld: op dit = oppie; huis = hys

 1. Ontronding (unrounding) gebeur wanneer sommige mense nie die klinker met 
geronde lippe uitspreek nie.
voorbeeld:  “muur” ✓ word as “mier” ✗ uitgespreek  

“duidelik” ✓ word as “dydelik” ✗ uitgespreek

 2. Oorronding (too much rounding) gebeur wanneer sommige mense die klinker 
verkeerdelik met geronde lippe uitspreek.
voorbeeld:  “pa” ✓ word as “pô” ✗ uitgespreek 

“sewe” ✓ word as “seuwe” ✗ uitgespreek

 3. Assimilasie vind plaas wanneer ons praat, want klanke wat langs mekaar staan, 
beïnvloed mekaar. Wanneer jy “onbillik” as “ombillik” uitspreek, beteken dit dat 
die n-klank deur die b-klank beïnvloed is omdat die n- en b-klanke naby mekaar in 
die mond gevorm word. By “kinders” wat as “kinners” uitgespreek word, beteken 
dit dat die d-klank deur die n-klank beïnvloed is.
voorbeelde:  “anders” as “aners”, “onbekend” as “ombekend”, “op die” as “opi/ 

oppie”, “van die” as “vannie”

 4. Nasalering vind plaas wanneer die lug deur die mond- en neusholte stroom. 
Wanneer jy “dans” uitspreek, hoor jy nie die n-klank (wat ’n neus-klank of nasale 
klank is) nie en dit word gelyk gemaak aan die klinker.
voorbeelde: “mens”, “kuns”, “ons”, “ingaan”, “onreg”

Oefeninge

Basies

 1. Is die klanke in die volgende woorde kort vokale, lang vokale of tweeklanke?
meeu
meer
feit
dier
boek
nuut
muis
rooi
hael
prys

Gevorderd

2. Verdeel die volgende woorde eers in klankgrepe en daarna in lettergrepe.
radio
gogga
langer
ouers
vertrek
klaskamer
muisie
kraai
sokker
kombuis

Ikone

Dié ikoon dui ’n aktiwiteit aan wat basiese vaardighede van die leerder vereis.

Dié ikoon dui ’n aktiwiteit aan wat ’n meer gevorderde vaardigheid van die leerder vereis. 

• Aktiwiteite 
om jou te 
help met 
die begrip 
en gebruik 
van die 
konsepte• Hulp deur 

middel 
van notas, 
wenke en 
verwysings 
in die 
kantlyn

voorbeeld:  Klinkers (ook vokale genoem): kas – kaas  
Medeklinkers (ook konsonante genoem): kas 

Die Afrikaanse spraakklanke word in drie groepe verdeel: klinkers (vowels), 
medeklinkers (consonants) en tweeklanke of diftonge (diphthongs). Wanneer jy 
skryf word die klanke met behulp van die Romeinse alfabet voorgestel, maar moenie 
deurmekaar raak met die spelling van die woord en die uitspraak daarvan nie. ’n 
Mens spel “lekker” met twee k’s, maar as jy dit uitspreek, hoor jy net een k: “le-ker”.

1. Klinkers (Vokale)

Wanneer jy a, e, i, o, u, y uitspreek, is daar geen versperring (no hindrance) in die 
lugstroom nie.

Klinkers is almal stemhebbende klanke (vocal cords vibrate) en vorm die kern van 
elke lettergreep (syllable). Daar is 6 klinkers, maar hulle kan kort of lank uitgespreek 
word om omtrent 13 spraakklinkers te vorm.
voorbeelde:  tak  taak 

strek  streek 
stik  stuk 
grot  groot 
mier  muur

2. Medeklinkers (Konsonante)

By medeklinkers is daar versperrings (hindrance) in die pad van die lugstroom. Dit 
kan in die keelholte of die mondholte of by die lippe wees. Konsonante kan stemloos 
(vocal cords do not vibrate) of stemhebbend (vocal cords vibrate) wees: as jy p en b 
uitspreek, hoor jy die verskil. Sommige medeklinkers, soos b, m, p, n, word op 
dieselfde manier as in Engels uitgespreek terwyl sommige konsonante anders as in 
Engels uitgespreek word. Hulle is:
 • g soos in “geld”, “krag” en “golf”, maar ook as “gholf”
 • j soos in “ja”, “jas” en “jolig”, maar nooit soos in die Engelse “jolly” nie
 • v soos in “vaal”, “faal”, maar nooit soos in die Engelse “viva” nie
 • w soos in “werk” en “water”, maar nooit soos in die Engelse “water” nie.

3. Tweeklanke (diftonge)

Tweeklanke word gevorm deur ’n samesmelting van twee klinkers in dieselfde 
lettergreep, maar jy hoor nog beide die klinkers. 
voorbeelde: reis, rys, waai, huil, rooi, bloei, blou, leeu

Afrikaans se uitspraak

Afrikaans se uitspraak is baie nader aan die letters as byvoorbeeld Engels se 
uitspraak. As jy weet hoe om die alfabetletters uit te spreek, behoort jy vinnig die 
uitspraak aan te leer. 

Gebruik die volgende wenke om jou te help met jou Afrikaanse uitspraak.  
(Use the following tips to help you with your Afrikaans pronunciation.)

A Short (a) and long (aa)

B Similar to English

C Used in loan words like “casino” and “camembert”

D Similar to English

E Short (e) and long (ee)

F Similar to English

G Two sounds: soft like in “loch” or guttural like in “good”

H Similar to English

I Short (i) and long (ie)

J Like English y: “year”

K Similar to English

L Similar to English

M Similar to English

N Similar to English

O Short (o) and long (oo)

P Similar to English

Q Used in loan words like “quiche”

R Like in Spanish; a rolling “r”

S Similar to English

T Similar to English

U Short (u) and long (uu)

V Similar to English f: “fat”

W Unique sound; similar to “way”

X Used in loan words like “xenofobie”

Y Like English “ay”

Z Seldom used, but like English: “Zoeloe” and “zombie”

Algemene foute
■■ Moenie deurmekaar raak met ie en ei nie. 

voorbeeld: “sien” (see) maar “sein” (signal)

■■ Die b word aan die einde van woorde as ’n p-klank uitgespreek wanneer dit in die 
enkelvoud is.
voorbeeld:  “rob” word as “rop” in die enkelvoud uitgespreek, maar “robbe” in 

die meervoud.

■■ Die d word aan die einde van woorde as ’n t-klank uitgespreek wanneer dit in die 
enkelvoud is.
voorbeeld:  “kind” word as “kint” in die enkelvoud uitgespreek, maar “kinders” 

in die meervoud.

■■ Die lang ie en die lang ee word dikwels verwar – veral voor die r-klank.
voorbeeld:  “mier” en “manier” word verkeerdelik as “meer” en “meneer” 

geskryf.

■■ Die lang uu en die lang oe word dikwels verwar.
voorbeeld:  “muur” word verkeerdelik as “moer” uitgespreek en dan ook so 

gespel.

